
পঞ্চবিংশ কীৰ্ত্তন






ঘোষা॥ গোৱিন্দ যদুদেৱ দীন-দায়াশিল।

 তুমিসি বান্ধৱ কৃষ্ণ আৱেসে জানিলো॥২৫








পদ॥ অক্ৰূৰক পঠায়া গৃহক আগ কৰি।

 লৈয়া গোপগণ সঙ্গে ৰঙ্গে ৰাম হৰি॥

 পৰম উৎসুকে প্ৰৱেশিলা মথুৰাত।

 সিটো বিতোপন পুৰী দেখিলা সাক্ষাত॥ ৩০৫

 স্ফটিকে গণ্ঠিত পুৰ-দ্বাৰ নুহি খাট।

 লগায়াছে সুৱৰ্ণৰ বৃহত কপাট॥

 হেনময় তোৰণ চিড়লে অলঙ্কত।

 চতুৰ্ভিতি গড়খাই দেখি ভয়-ভীত॥৩০৬

 বহুবিধ উদ্যান শোভিত কাছে কাছে।

 সাৰি সাৰি গৃহসৱ প্ৰকাশন্তে আছে॥

 হীৰা মৰকত ৰত্নে ৰঞ্জে ঠাৱে ঠাৱে।

 শোভা কৰে পাৰাৱত ময়ূৰৰ ৰাৱে॥ ৩০৭

 ৰাজপন্থ চৌপন্থাক সাঞ্জি-মাঞ্জি আতি।

 পদুলি পদুলি দীপ-ঘট আছে পাতি॥

 হেন নগৰত পশি গোপগণ-সঙ্গে।

 ৰাজপথে চলি যান্ত ৰাম-কৃষ্ণ ৰঙ্গে॥ ৩০৮

		 এই পৃষ্ঠাটো শেষবাৰৰ কাৰণে ২৮ আগষ্ট ২০২১ তাৰিখে ২২:৫৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

